
ZUMAIANBAI.EUS PLATAFORMAREN ETA BERE SARE SOZIALEN SUSTAPENERAKO ZOZKETAN PARTE HARTZEKO LEGEZKO OINARRIAK 
1.- SUSTAPENAREN ANTOLATZAILEA
Zumaiako Udalak (helbidea: Foruen Enparantza Plaza, 1, 20750 Zumaia, Gipuzkoa), ZumaianBai.eus plataformaren eta bere sare sozialen sustapenerako zozketa antolatu du (aurrerantzean, "Sustapena").

Sustapenaren helburua ZumaianBai.eus plataforma eta bere sare sozialak ezagutaraztea da, erabilera handiagoa lortzeko eta Zumaiako negozioetan kontsumoa sustatzeko. 
2.- PARTE HARTZEKO MODALITATEA
Sustapena bi zozketak osatuko dute, ZumaianBai.eus plataformaren sare sozialetako profilen bidez garatuko direnak. Honakoak izango dira parte hartzeko baldintzak:
· Instagram-eko edota Facebook-eko kontu baten titular izatea

· 18 urtetik gora izatea.
· Honako pausoak jarraitzea:

· ZumaianBai.eus profilaren jarraitzaile izatea Instagram-en edota Facebook-en.
· Sustapen hau abiatzeko egingo den argitalpenari “atsegin dut” ematea. 

· Beste erabiltzaile bat etiketatzea sustapena abiatzeko egingo den argitalpenean iruzkin bat idatziz.

* Pertsona bakoitzak nahi adina aldiz parte hartu ahal izango du zozketa bakoitzean, betiere aurretik deskribatutako jarraibideak betetzen baditu.

* Story-etan elkarbanatzen bada sustapena abian jartzeko egingo de argitalpena, parte-hartze bikoitza eskuratuko da.
3.- ZOZKETAREN IRAUPENA
Bi zozketa izango dira:

· Lehendabizikoan, abenduaren 1etik 25era parte hartu ahal izango da eta abenduaren 26an emango dira ezagutzera irabazleen izenak.

· Bigarrengoan, abenduaren 26tik urtarrilaren 6ra parte hartu ahal izango da eta urtarrilaren 9an emango dira ezagutzera irabazleen izenak. 
4.- SARIAK
Zozketa bakoitzean parte-hartzaile guztien artean honako bi sari banatuko dira:

· 75€ko erosketa bono bat, Zumaiako merkataritza, ostalaritza eta zerbitzu enpresetan trukatu ahal izango dena.

· Geoparkera bisita gidatua bi lagunentzako.

Beraz, guztira lau irabazle izango dira, bi lehendabiziko zozketak eta beste bi bigarrengoan.
5.- ZOZKETAK ETA GARAILEEI JAKINARAZTEA
Irabazleak ausazko hautaketa baten bidez aukeratuko dira, zozketa bakoitzeko parte-hartzaile guztien artean.
Zozketa bideoz grabatuko da, eta edozein interesdunen eskura jarriko da.
Zumaiako Udala sarituekin harremanetan jarriko da ZumaianBai.eus sare sozialen bidez (mezu pribatuz), eta saria jasotzeko ordua eta lekua jakinaraziko dizkie. Aldi berean, sarituek argazki batean agertzeko prest egon beharko dute, sari banaketaren berri emateko.
6.- DESKALIFIKAZIOAK ETA ZIGORRAK

Parte-hartzaileetako edozeinek oinarrietan eskatutako baldintzak betetzen ez dituela edo parte hartzeko emandako datuak baliozkoak ez direla ikusten bada, bere parte-hartzea ezeztatu egingo da, eta sustapenetik kanpo geratuko da automatikoki, sarien gaineko eskubide guztiak galduz.
7.- IRUZKINAK EDO IRITZIAK ARGITARATZEA

Ez da onartuko eduki desegokia duen iruzkinik edo iritzirik, iraingarriak edo diskriminatzaileak badira edo hirugarrenen eskubideak urra baditzakete. Era berean, ez da onartuko partikular baten aurkako iruzkinik, ohorerako, norberaren eta familiaren intimitaterako eta norberaren irudirako eskubidearen printzipioak urratzen baditu. Elkarteak ez du bere gain hartuko sustapenean parte hartzen dutenek egindako iruzkinek eragindako kalteen erantzukizunik, baldin eta edozein unetan beste parte-hartzaile batzuen sentsibilitatea mindu badezakete..
8.- ERANTZUKIZUNETIK SALBUESTEA
Adierazpen gisa, baina ez muga gisa, Udalak ez du bere gain hartuko sustapen honen garapenari edo sariari eragin diezaioketen galeren, lapurreten, atzerapenen edo hirugarrenei egotz dakiekeen beste edozein inguruabarren erantzukizunik, ezta saridunek sustapen honetatik lortzen duten sariari dagokionez egiten duten erabileraren erantzukizunik ere.

Ez da erantzukizunik hartuko sustapena egitea edo saria osorik edo zati batean baliatzea eragotz dezaketen ezinbesteko kasuetan edo ustekabeko kasuetan.

9.- DATU PERTSONALEN BABESA
Datuak Babesteko Erregelamendu Orokorrean ezarritakoarekin bat etorriz, parte-hartzaile bakoitzak, lege-oinarri hauek onartuta, baimena ematen du bere datu pertsonalak fitxategi batean sartzeko, zozketa kudeatzeko, emaitzak zabaltzeko eta argitara emateko, eta saria emateko izapideak egiteko.

Parte hartzaileek euren datuak eskuratzeko, zuzentzeko, aurkaratzeko, tratamendua mugatzeko, moldatzeko eta ezabatzeko eskubideak baliatu ahal izango dituzte, baita banakako erabaki automatizatuen xede ez izateko eskubidea ere, info@zumaianbai.eus helbidera mezu bat bidalita.

10.- ALDAKETAK ETA ONARPENA
Udalak beretzat gordetzen du sustapen-oinarri horiek aldatzeko edo zabaltzeko eskubidea, sustapenean parte hartzen dutenen eskubideak kaltetzen ez dituen neurrian.

Zozketan parte hartze hutsak esan nahi du parte-hartzaileak erabat onartzen dituela lege-oinarri hauen baldintzak. Era berean, parte hartzeak Instagram eta Facebook sare sozialetako arauak onartu behar ditu, horien bidez garatzen baita zozketa.

11.- LEGERIA APLIKAGARRIA ETA JURISDIKZIOA
Lege-oinarri horiek Espainiako legeriaren arabera arautuko dira. Oinarri hauen baliozkotasunarekin, interpretazioarekin edo betetzearekin lotuta sor daitekeen edozein erreklamazio edo eztabaida ebazteko eskumena izango dute parte-hartzaileek bizilekua duten hiriko epaitegi eta auzitegiek.


